
Arnaldo Otegik autodeterminazio eskubidea jarri zuen gatazka politikoa gainditzeko gako gisa, eta 
Ibarretxeri polizi neurriak besterik proposatu ez izana leporatu zion. 

BATASUNA. Ibarretxeri polizi neurriak baino ez aurkeztea egotzi dio 

Gatazka konpontzeko gakoa 
autodeterminazio 
eskubidea dela dio Otegik 
Bakeari buruzko eztabaida «nazionala» izatearen alde agertu zen 

Pello Urzelai I GASTEIZ 

Arnaldo Otegi Batasuneko bo
zeramaileak autodeterminazio 
eskubidea jarri zuen eztabaida
ren erdigunean. Bakearen ara
zoa ETA desagertzera ezin dela 
mugatu nabarmendu, eta 
1998an EAJ, EA eta EB-IUrekin 
batera Lizarra-Garaziko akor
dioan eginiko diagnosia ekarri 
zuen gogora. «Euskal Herriak 

badu gatazka bat estatu espai
niarrarekin eta estatu frantzia
rrarekin; izaera politikoa duen 
arazo historiko bat da. Hauxe da 
gure diagnosia», gogoratu zuen 
Otegik. Diagnosi horren arabe
ra, gatazka gainditzeko giltzarri 
edo gakoa estatu espainiarrak 
eta estatu frantziarrak «euskal 
herritarren eskubideen bortxa
keta dinamikari» uztean datza. 
Hori Euskal Herriari autodeter-

gun arazo nagusia da, hain zu
zen, joko arauen definizioa, ez 
besterik». 

Izan ere, joko arauei buruzko 
erreferentziak etengabeak izan 
zituen Redondok, zeinak gai ho
rretan Jaurlaritza sostengatzen 
duten taldeen jarreraz «erreze
loak» dituela aitortu. «Ez bilatu 
trikimailurik esparru konstitu
zionalari ihes egiteko», bota 
zion Ibarretxeri. Konstituzioa 
eta Estatutua «gure eskubideak 
bermatzen dituztenak» direla 
berretsi zuen. 

«Durbanteko terroristak eta 
terrorista txapeldunak» 
PSE-EEko bozeramaileak hi
tzaldi-hasiera beroa egin zuen, 
zuzen sartu baitzen Estatu Ba-

minazio eskubidea onartzea de
la argitu zuen Otegik. «Hori da 
gatazkaren irtenbidea, giza-es
kubideen alorrean eragiten du
ten beste faktoreek autodeter
minazio eskubidearen bortxa
ketan dutelako iturria», azaldu 
zuen Batasuneko bozeramaile
ak. Autodeterminazio eskubi
dea NBEren Eskubide Zibil eta 
Politikoen Hitzarmenaren le
hen puntua dela, eta ez Batasu-

ELKARRIZKETA BAKAR BAT. 
PSE-EEko eledunak elkarriz
keta mota bakar bat agindu 
zion Juan Jose Ibarretxe le
hendakariari, «ETA borroka
tu nahiz garaitzekoa». 

JOKO ARAUAK. Nicolas Re
dondok aipu ugari bota zi
tuen joko arauen gainean, 
Konstituzioa nahiz Estatutua 
«auziak konpontzeko tresna 
bakarrak» direla azalduz. 

NEW YORK. Estatu Batuetako 
atentatuek bide eman zioten 
hitzaldia bero-bero abiatze
ko. Hala, ETA «izuaren mul
tinazionalean» dagoela esan 
zuen, «durbanteko terroris
tak eta terrorista txapeldu
nak» aipatuta. 

AADATZAK 

BAKEA ETA GATAZKA. Bakeari 
buruzko eztabaida eta gataz
ka politikoari buruzkoa ezin 
direla bereizi eta bakea ETA 
desagertzearekin ezin dela 
parekatu nabarmendu zuen 
Batasunak. ETAren sorrera 
eta iraupena gatazka politi
koaren ondorio gisa ulertu 
behar dela esan zuen. 

AUTODETERMINAZIO ESKUBI· 
DEA. Eskubide horren bortxa
keta beste giza-eskubideen 
urraketaren iturritzat jo, eta 
gatazka gainditzeko giltza
rritzatjarri zuen. 

KRITIKA. Ibarretxek proposa
tutako neurriak soilik ET A
ren kontrakoak eta bide poli
zial hutsa direla iritzi zion 
Otegik. Demokratikoak ez 
diren estatuen politikari zile
gitasuna ematea egotzi zion 
Otegik Ibarretxeri. 

naren proiektu politikoa, nabar
mendu zuen. 

Ibarretxek indarkeriari aurre 
egiteko aurkeztutako neurriei 
dagokienez, apustu polizialtzat 
jo zuen Otegik: «Ibarretxe poli
zia gehiago, espetxe gehiago, 
Entzutegi Nazional gehiago , 
tortura gehiago ... proposatzen 
ari da». Aurrerago dei egin zien 
talde parlamentarioei onartze
ko egun torturatu egiten dela. 

Eztabaidaren helburuei dago
kienez, bakeaz zintzoki eztabai
datu beharrean egoeraren ardu
ra PPri eta Batasunari lepora
tzeko saio bat zegoela salatu 
zuen Arnaldo Otegik. Horrekin 
batera, indarkeria bakarra da
goela ikustarazteko -ET Are
na, alegia-, eta estatuen indar
keria ontzat jotzeko asmoa an
tzeman zuen Batasuneko boze
ramaileak. Halaber, bakeari bu
ruzko eztabaida «nazionala» 
izan behar dela gogoratu zuen. 

tuetako erasoen harira Euskal 
Herriaren kontura ekarritako 
aipu ekin. «Izuaren multinazio
nala» salatu zuen, ETAri parte
hartzea leporatuta. Hortik, 
«durbante izan txapela izan» te
rroristak berdin direla aipatu 
zuen. Gernika eta New York pa
rekatuz amaitu zuen pasartea 
Redondok. 

Bestalde, sozialistak beste 
era bateko mehatxua bota 
zuen: «Lupaz begiratzen hasi 
beharko dugu elkarte-sarearen
tzako Eusko Jaurlaritzaren su
bentzio politika». 

Alabaina, arratsaldean, eran
tzun-txandan, Redondok ukatu 
zuen esaldian «sorgin ehizari» 
ekiteko deia egin zuela. 

Bost legebiltzarkide 
berrik karguak hartu 
dituzte bilkuran 

Bost legebiltzarkide berrik 
karguak hartu zituzten atzo
ko bilkuran, aulkiak utzi zi
tuzten beste bost legebiltzar
kideren ordez. Ramon Raba
nera PPko buruzagiaren 
ordez, Roberto Blanco Mai
nuetako alkateak hartu zuen 
kargua; Sabin Intxaurraga
ren ordez (EA) Karmele An
txustegi ariko da legebiltzar
kide lanetan; eta EAJk hiru 
aldaketa egin ditu: Gabriel 
Inclan, Josu Jon Imaz eta 
Belen Greavesen lekuak 
Juan Antonio Arieta-Arau
nabefia, Jokin Bildarratz eta 
Mikel Arraibik hartu dituzte. 

Ibarretxeren hitzaldia 
«etsigarria» dela esan du 
Madrilgo Gobernuak 

Espainiako Gobernuko boze
ramaile Pio Cabanillasek 
Juan Jose Ibarretxeren hi
tzaldiari buruz adierazi zue
nez, indarkeriaren aurkako 
borrokarekin batera gai poli
tikoak berriz mahaigainera
tzea «etsigarria» da, «terro
rismoaren aurkako borrokan 
nazioartekoan batasuna da
goen une honetan». Haren 
ustez, normalizatzea «ez da 
eraikuntza teoriko nahasiak 
aurkeztea, pertsonen eskubi
deak bermatzea baizik». 

Otegik Senideak-Gureak 
erakundearen gutun bat 
irakurri zuen hitzaldian 

Senideak-Gureak erakunde
ak legebiltzarkideei zuzen
dutako gutuna irakurri zuen 
hitzaldiaren hasieran Arnal
do Otegi Batasuneko bozera
maileak, presoen senideei 
ahotsa emanez. Sakabanake
taren atzean giza-eskubideak 
sakotan urratzen direla adie
razi zuten Senideek Otegiren 
ahotik, eta legebiltzarkideei 
sufrikario hori amaitzeko 
neurriak eskatu zizkieten. 

Elkarri-ko eta BAKeko 
kideak eta Ardanza 
ikusleen artean 

Elkarri-ko eta Bakearen 
Aldeko Koordinakundeko 
kideak elkarren ondoan ese
rita izan ziren Eusko Legebil
tzarrean, gonbidatuen 
tokian. Elkarri-ko Jonan Fer
nandezek eta Bittor Aierdik 
eta BAKeko Txema Urkijok 
goizez eta arratsaldez jarrai
tu zuen eztabaida. Ikusle 
ezagunen artean, Jose Anto
nio Ardanza, Roman Sudu
pe, Txaro Arteaga, Andoni 
Ortuzar eta Enrique Villar 
aipa daitezke. 


